
				এই পৃষ্ঠাটোৰ বৈধকৰণ হৈছে
২৩৬
[৫০অ
শ্ৰীশ্ৰীশঙ্কৰদেৱ-মাধৱদেৱ চৰিত





মাধৱদেৱৰ আনন্দৰ নাহি অন্ত।

শুনা আবে যেন ৰামচৰণ কৰন্ত ॥২৩৷৷



-গৃহস্থ ৰামচৰণ -




ভূশুংৰিক গৈয়া ছয় বৎসৰ আছন্ত।

হাল গৰু খেতি ভূই বাৰী কৰিলন্ত৷৷

টকা কৰি আৰ্জ্জিবে মনত ভৈল আশ ।

নিতে নিতে তাঙ্ক বুজাই কহে ৰামদাস৷৷২৪৷৷

তই যিটো কৰা মই নামানােহোঁ ভাল।

তেন্তে খঙ্গি বােলে তেবে তুমি কিবা বােল৷৷

হাল গৰু ভূই বাৰী যেবে নােহে ভাল।

তুমি কাক ভাল মানা কহিয়াে সকল ॥২৫৷৷

তেঁহে বােলে মমা তােৰ পৰম ভকত।

ৰত্নাৱলী ৰত্নাকৰ তাহান সঙ্গত।৷

বুজিলি দুইথানি গ্ৰন্থৰ অৰ্থ যেবে।

জান বাপু মােৰ মনে ভাল দেখোঁ তেবে ॥২৬৷৷

এহিমতে বৎসৰেক বােলে বাপ ঘনে।

পাছে শ্রদ্ধা ভৈল ৰামচৰণৰ মনে।৷

মায়ে খনে পাছে তাঙ্ক বুলিলন্ত বাক।

যায়াে বাপু ৰামচৰণ সুন্দৰী দিয়াক ॥২৭৷৷



-সুন্দৰী দিয়াত ৰামচৰণ-




ভৈল ছয় বর্ষ বাৰ্ত্তা দাদাৰ নপাই।

আস গৈ বাপু বহিনীয়েৰক চাই।৷

